
L-IMMODERNIZZAR U S-SIMPLIFIKAZZJONI TAL-POLITIKA AGRIKOLA KOMUNI  
IMMIRATA, FLESSIBBLI U EFFETTIVA

Il-Politika Agrikola Komuni (PAK) hija waħda mill-eqdem u mill-iktar politiki importanti tal-UE. Sa mill-ħolqien tagħha fis-snin 
sittin, din żgurat l-ogħla standard dinji ta’ sigurtà, sikurezza u kwalità tal-ikel fl-Ewropa, filwaqt li evolviet ħafna drabi u ġiet 
adattata għall-ħtiġijiet li qed jinbidlu taċ-ċittadini Ewropej u għall-isfidi globali li dejjem qed jikbru. Għalkemm din tibqa’  
fil-qalba ta’ politika mfassla biex tappoġġa l-bdiewa Ewropej u biex tiżgura s-sigurtà tal-ikel fl-Ewropa, il-PAK tal-lum tagħmel 
ħafna aktar minn hekk. L-Ewropa għandha bżonn settur agrikolu reżiljenti, sostenibbli u kompetittiv biex tiġi żgurata 
l-produzzjoni ta’ ikel ta’ kwalità għolja, sigura u affordabbli għaċ-ċittadini tagħha u nisġa soċjoekonomika b’saħħitha f’żoni rurali, 
u l-PAK tikkontribwixxi b’mod sinifikanti sabiex jintlaħqu dawn l-għanijiet kollha. Abbażi ta’ disa’ objettivi ċari, li jirriflettu l-pilastri 
ekonomiċi, ambjentali u soċjali tal-politika, il-PAK tal-futur ser tkompli tiżgura aċċess għal ikel ta’ kwalità għolja u appoġġ 
b’saħħtu għall-mudell uniku Ewropew tal-biedja b’attenzjoni akbar fuq l-ambjent u l-klima filwaqt li jingħata appoġġ  
lit-tranżizzjoni lejn settur agrikolu aktar sostenibbli u l-iżvilupp ta’ żoni rurali vibranti.

BAĠIT B’SAĦĦTU GĦAL  
PAK B’SAĦĦITHA

Għall-perjodu 2021–2027, il-Kummissjoni Ewropea qed tipproponi baġit totali ambizzjuż ta’ €365 biljun li jfisser li l-PAK se 
tammonta għal kważi terz tal-baġit totali tal-UE, fatt li jenfasizza l-importanza kontinwata ta’ din il-politika. Il-baġit tal-PAK se 
jinqasam bejn iż-żewġ “pilastri” tradizzjonali tagħha: appoġġ dirett għall-bdiewa/miżuri tas-suq u żvilupp rurali.

Sabiex l-Istati Membri jkunu jistgħu jadattaw aħjar il-politika għall-prijoritajiet tas-settur tal-biedja tagħhom, huma ser ikollhom 
l-għażla li jittrasferixxu sa 15 % tal-allokazzjonijiet tagħhom tal-PAK bejn il-pagamenti diretti u l-iżvilupp rurali. L-Istati Membri 
se jkollhom ukoll il-flessibbiltà li jittrasferixxu 15 % addizzjonali mill-pilastru 1 għall-pilastru 2 għall-miżuri ambjentali u klimatiċi 
mingħajr kofinanzjament.

€10 biljun oħra ser ikunu disponibbli permezz tal-programm ta’ riċerka tal-UE Orizzont tal-Ewropa biex isostnu r-riċerka u 
l-innovazzjoni fl-ikel, fl-agrikoltura, fl-iżvilupp rurali u fil-bijoekonomija.

“Il-proposta tal-lum tagħti riżultati fuq l-impenji tal-Kummissjoni fil-Komunikazzjoni 
dwar Il-Ġejjieni tal-Ikel u tal-Biedja: biex tiġi modernizzata u ssimplifikata l-Politika 
Agrikola Komuni, biex is-sussidjarjetà ġenwina lill-Istati Membri tirrifletti aħjar iċ-
ċirkostanzi partikolari tagħhom, biex jiġi żgurat settur agrikolu aktar reżiljenti fl-Ewropa, 
u biex tiżdied l-ambizzjoni f’termini klimatiċi u ambjentali tal-PAK, inkluż il-kontribut 
tagħha għall-azzjoni klimatika.”
Phil Hogan, il-Kummissarju għall-Agrikoltura u l-Iżvilupp Rurali

BAĠIT TAL-UE:
IL-PAK WARA L-2020
#EUBudget #FutureofCAP



Il-PAK tal-futur ser tissimplifika b’mod sinifikanti u timmodernizza l-mod ta’ kif taħdem il-politika filwaqt li tagħti valur miżjud sinifikanti 
lill-bdiewa u lis-soċjetà ġenerali. Il-politika se ċċaqlaq l-enfasi minn fuq il-konformità u r-regoli lejn ir-riżultati u l-prestazzjoni. L-approċċ 
wieħed-tajjeb-għal-kulħadd ser jinbidel b’sistema aktar flessibbli, li tagħti aktar libertà lill-pajjiżi tal-UE biex jiddeċiedu kif l-aħjar 
jissodisfaw l-objettivi komuni filwaqt li, fl-istess ħin, jirrispondu għall-bżonnijiet speċifiċi tal-bdiewa u tal-komunitajiet rurali tagħhom. 
Il-PAK il-ġdida ser tħeġġeġ u tappoġġa użu akbar ta’ teknoloġiji moderni u innovazzjonijiet. Ambizzjoni akbar, b’mod partikolari fir-rigward 
tal-ambjent u tal-klima, ser tiġi kkumplimentata b’sensiela ta’ kontrokontrolli biex jiġi żgurat li kemm il-bdiewa kif ukoll l-Istati Membri 
jissodisfaw l-obbligi tagħhom.

L-UE tistabbilixxi regoli 
bażiċi u sett ta’ għodod ta’ 

miżuri

Kull pajjiż se jiżviluppa Pjan Strateġiku 
għall-PAK li jiddeskrivi l-miżuri 
magħżula u mixtieqa, li jkun suġġett 
għall-approvazzjoni tal-Kummissjoni u 
l-monitoraġġ kontinwu.

F’kull stadju ser 
ikun hemm 
involviment 
tal-UE biex jiġu 
stabbiliti regoli, 
jiġu vvalutati 
pjanijiet, jiġi 
mmonitorjat 
il-progress u jiġi 
żgurat it-twettiq.

L-Istati Membri jistgħu jiddeċiedu 
liema miżuri ser jiżguraw  
ir-riżultati l-aktar effettivi u 
mmirati li jirriflettu ċ-ċirkostanzi 
tagħhom stess.

Appoġġ dirett lill-bdiewa biex 
jiżguraw stabilità u prevedibbiltà 

lill-bdiewa

Aktar inċentivi għall-bdiewa 
li jmorru lil hinn mill-minimu 

u pieni aktar ħorox għal 
progress insuffiċjenti

L-għajnuna lill-bdiewa permezz 
ta’ soluzzjonijiet imfassla 

apposta, iffukati fuq ir-riżultati u 
mhux fuq il-proċess

Indikaturi predefiniti tar-riżultati 
jivvalutaw jekk ikunx sar progress 
lejn l-għanijiet strateġiċi

Sistema ġdida ta’ monitoraġġ 
u implimentazzjoni ta’ politika 
ta’ tmexxija, bil-possibbiltà li 
jingħataw premji/penali

   Fil-livell tal-UE, ser jiġi stabbilit sett uniku ta’ objettivi għall-
PAK kollha kemm hi, billi jiffissaw dak li l-politika hi maħsuba 
li tikseb għall-bdiewa, iċ-ċittadini, il-klima, eċċ.

   Fil-livell tal-UE, ser ikun hemm ftehim dwar sett estensiv 
ta’ għodod ta’ miżuri li jistabbilixxi dak li jistgħu jagħmlu 
l-Istati Membri bil-flus allokati lilhom; imbagħad, kull pajjiż 
ikun ħieles li jagħżel u jfassal aktar il-miżuri speċifiċi li jqis 
li jkunu l-aktar effettivi biex jissodisfaw l-bżonnijiet speċifiċi 
proprji tagħhom.

   Fil-livell tal-UE, ser ikun hemm ftehim dwar sett komuni ta’ 
indikaturi tar-riżultati biex jiġu żgurati kundizzjonijiet ekwi 
fil-valutazzjoni tal-effettività tal-miżuri użati.

   Kull Stat Membru tal-UE ser iwettaq analiżi estensiva tal-bżonnijiet speċifiċi 
tiegħu u mbagħad ifassal Pjan Strateġiku għall-PAK li jistipula kif se jipproponi 
li jimmira l-finanzjament tal-PAK miż-żewġ “pilastri” biex jissodisfa dawn  
il-bżonnijiet, f’konformità mal-objettivi ġenerali tal-UE, filwaqt li jistipula liema 
għodod ser jintużaw, u jistabbilixxi l-miri speċifiċi tiegħu stess.

   Kull Pjan Strateġiku għall-PAK ser jeħtieġ l-approvazzjoni minn qabel  
tal-Kummissjoni Ewropea biex jiġi żgurat li jibqa’ konsistenti mal-objettivi tal-
UE kollha, iżomm n-natura komuni tal-politika u ma jxekkilx is-suq uniku jew 
iwassal għal piżijiet eċċessivi fuq il-benefiċjarji jew fuq l-amministrazzjonijiet.

   Kull sena, il-pajjiżi ser jippreżentaw rapport dwar il-prestazzjoni lill-Kummissjoni 
li juri l-progress lejn il-miri li ġew stabbiliti abbażi tal-indikaturi speċifiċi tar-
riżultati; il-Kummissjoni ser tirrevedi r-rapporti u tqis kwalunkwe azzjonijiet xierqa, 
inklużi rakkomandazzjonijiet għat-titjib tal-prestazzjoni, jekk ikun hemm bżonn.



ARRANĠAMENT ĠUST PERMEZZ  
TA’ IMMIRAR AĦJAR

Il-PAK il-ġdida ser tiffoka b’saħħa fuq l-appoġġ lill-azjendi agrikoli tal-familji żgħar u ta’ daqs medju li huma fil-qalba  
tal-mod ta’ ħajja agrikola tal-UE, kif ukoll ser tħeġġeġ lill-bdiewa żgħażagħ biex jaqbdu l-professjoni.

   Il-bdiewa ser jiġu kkumpensati 
jekk imorru lil hinn mir-rekwiżiti 
obbligatorji fir-rigward ta’ impenji 
agroambjentali u/jew klimatiċi li 
jieħdu.

   Kull Stat Membru ser jiżviluppa ekoskemi 
biex jappoġġa u/jew jiinċentiva lill-bdiewa biex 
dawn josservaw il-prattiki agrikoli li jkunu ta’ 
benefiċċju għall-klima u għall-ambjent, lil hinn 
mir-rekwiżiti obbligatorji ta għhom

L-obbligi l-ġodda jinkludu

-  il-preservazzjoni ta’ ħamrija rikka fil-karbonju permezz 
tal-protezzjoni tal-artijiet mistagħdra u t-torbieri

-  għodda tal-ġestjoni tan-nutrijenti obbligatorja biex 
ittejjeb il-kwalità tal-ilma u tnaqqas il-livelli  
tal-ammonijaka u tal-ossidu nitruż

-  in-newba tal-għelejjel minflok id-diversifikazzjoni  
tal-għelejjel

   Il-pagamenti diretti kollha ser ikunu 
bil-kundizzjoni li r-rekwiżiti ambjentali 
u klimatiċi ambizzjużi jissaħħu.  
F’konformità mal-objettivi ambjentali u 
klimatiċi ambizzjużi tal-UE, ser jissaħħu 
aktar ir-rekwiżiti obbligatorji li magħhom 
il-bdiewa jkollhom jikkonformaw.

GARANZIJA TA’ AMBIZZJONI AKBAR  
GĦALL-AZZJONI AMBJENTALI U KLIMATIKA

Il-bdiewa diġà għandhom rwol importanti fit-trattament tal-bidla fil-klima billi jipproteġu l-ambjent u jippreżervaw il-mergħat u 
l-bijodiversità. F’konformità mal-impenn tagħna li ngħollu l-livell tal-ambizzjoni ambjentali u klimatiku, il-PAK il-ġdida ser tgħolli 
l-livell aktar ‘il fuq. Barra r-rekwiżiti ambizzjużi obbligatorji, il-bdiewa ser ikollhom il-possibilità li jikkontribwixxu aktar u jirċievu 
appoġġ addizzjonali permezz ta’ skemi volontarji varji.

   Ta’ mill-anqas 30 % tal-finanzjament tal-pilastru 2 se jintefqu fuq  
il-klima u fuq miżuri relatati mal-ambjent

   40 % tal-baġit globali tal-PAK hu mistenni li jikkontribwixxi għall-azzjoni 
favur il-klima

  Monitoraġġ annwali tal-progress li jkun sar
  Sospensjoni tal-pagamenti f’każ ta’ nuqqas serju ta’ prestazzjoni
   Riżerva għall-prestazzjoni finanzjarju ta’ mhux anqas minn 5 %  
tal-allokazzjoni għall-iżvilupp rurali biex jiġu kkumpensati l-Istati Membri 
li jilħqu l-miritagħhom għall-klima, l-ambjent u l-bijodiversità

   L-obbligu għall-Istati Membri li jirriżervaw parti mill-pagamenti diretti 
lill-bdiewa għal dawk li jippartċipaw fl-ekoskemi speċifiċi.

   Sinerġiji mtejba ma’ politiki u programmi oħra tal-UE dwar l-azzjoni 
klimatika u l-ambjent, bħal pereżempju l-programm LIFE

   Aktar kundizzjonijiet favorevoli għat-trasferiment tal-għarfien, 
l-investimenti ekoloġiċi, l-innovazzjoni u l-kooperazzjoni

   Il-Kummissjoni ser tipproponi tnaqqis tal-pagamenti minn €60,000 u limitu massimu 
obbligatorju ta’ pagamenti ‘l fuq minn €100,000 għal kull azjenda agrikola. Il-kostijiet 
lavorattivi se jitqiesu bis-sħiħ. Din tfasslet biex tiżgura li jkun hemm distribuzzjoni aktar ġusta 
tal-pagamenti.

   L-Istati Membri ser ikollhom jiżguraw livell ogħla ta’ appoġġ għal kull ettaru għall-azjendi 
agrikoli żgħar u ta’ daqs medju

   Ta’ mill-anqas 2 % tal-allokazzjonijiet ta’ pagamenti ta’ appoġġ dirett f’kull Stat Membru 
ser jiġu riżervati speċifikament biex jgħinu lill-bdiewa żgħażagħ, li jistgħu jinkludu “gratifika ta’ 
insedjament” akbar,  ta’ mhux iktar minn €100,000

   Kull pajjiż ser ikollu jiżgura li l-bdiewa ġenwini biss jirċievu appoġġ tad-dħul

   Setturi ta’ prodott speċifiku li jkunu għaddejjin minn diffikultajiet ser jibqgħu’ jibbenefikaw 
minnappoġġ addizzjonali biex jgħin itejjeb il-kompetittività, is-sostenibbiltà jew il-kwalità 
tagħhom (l-hekk imsejjaħ appoġġ akkoppjat għall-introjtu).Dawn is-setturi għandhom jitqiesu 
bħala importanti għal raġunijiet ekonomiċi, soċjali jew ambjentali 

L-AGRIKULTURA FIL-QOFOL  
TAS-SOĊJETÀ EWROPEA

Il-bdiewa huma fornituri ta’ oġġetti pubbliċi vitali u huma fil-qalba tal-komunitajiet rurali tal-Ewropa.
Il-PAK il-ġdida ser tkompli tappoġġa u tħeġġeġ l-iżvilupp ta’ komunitajiet rurali vibranti u tgħin  
lill-bdiewa jissodisfaw l-aspettattivi pubbliċi dwar il-kwalità tal-ikel, is-sikurezza u s-saħħa tal-ikel.

UŻU AKBAR TAL-GĦARFIEN  
U L-INNOVAZZJONI

L-għarfien u l-innovazzjoni huma essenzjali għal settur agrikolu intelliġenti, reżiljenti u sostenibbli. Il-PAK tal-futur ser tħeġġeġ aktar 
investiment fir-riċerka u l-innovazzjoni u ser tippermetti lill-bdiewa kif ukoll lill-komunitajiet rurali biex jibbenefikaw minnha. Ser 
jiġi riżervat baġit speċifiku ta’ €10 biljuni mill-programm Orizzont Ewropa għar-riċerka u l-innovazzjoni fl-ikel, fl-agrikoltura, fl-
iżvilupp rurali u fil-bijoekonomija. Is-Sħubija Ewropea għall-Innovazzjoni agrikola (EIP-AGRI) agrikola ser tkompli tiġbor flimkien sorsi ta’ 
finanzjament mill-Orizzont Ewropa u mill-iżvilupp rurali biex jitrawmu biedja u forestrija kompetittivi u sostenibbli.

   L-inkoraġġiment tad-diġitalizzazzjoni tal-ħajja rurali, fl-azjendi agrikoli 
(pereżempju permezz ta’ tekniki tal-biedja ta’ preċiżjoni) u f’komunitajiet 
usa’ (pereżempju, permezz tat-titjib tal-hekk imsejħa l-konnettività  
taċ-“ċirkwit lokali ” tal-konnessjonijiet broadband)

   L-iżvilupp ta’ pjattaforma mifruxa mal-UE kollha dwar il-ġestjoni  
tar-riskju, biex jgħin lill-bdiewa biex jiġġestixxu n-negozji tagħhom b’mod 
aktar effettiv

   Il-Pjan Strateġiku għall-PAK ta’ kull pajjiż ser jinkludi taqsima  
dwar kif għandu jiġi stimolat l-iskambju tal-għarfien u  
tal-innovazzjoni (bħal servizzi ta’ konsulenza, taħriġ, riċerka, 
netwerks rurali, proġetti pilota, gruppi operattivi tal-EIP-AGRI) u 
dwar kif għandhom jiġu ffinanzjati

   L-inkoraġġiment tal-Istati Membri biex jużaw l-big data 
u teknoloġiji ġodda għall-kontrolli u għall-monitoraġġ 
(pereżempju, biex jivverifikaw  jekk ir-rekwiżiti dwar ir-rotazzjoni 
tal-għelejjel ġewx issodisfati jew biex jivverifikaw id-daqsijiet  
tal-azjendi agrikoli għat-talbiet tal-pagamenti diretti)

   Aktar miżuri sabiex jinkoraġġixxu ġenerazzjonijiet ġodda ta’ bdiewa jidħlu fil-professjoni; L-appoġġ tal-UE 
għal skemi lokali bħall-mentoraġġ ta’ bdiewa żgħażagħ minn dawk akbar fl-età, it-titjib tat-trasferiment  
tal-għarfien bejn il-ġenerazzjonijiet jew l-iżvilupp ta’ pjanijiet ta’ suċċessjoni

   L-Istati Membri ser jiġu mħeġġa biex jagħmlu iktar fil-livell nazzjonali, pereżempju permezz ta’ regoli aktar 
flessibbli dwar it-tassazzjoni u l-wirt, biex jittejjeb l-aċċess għall-art mill-bdiewa żgħażagħ

   Flessibilità mtejba għall-Istati Membri li jfasslu l-miżuri ta’ żvilupp rurali l-aktar effettivi biex iħeġġu tkabbir u 
impjiegi, inkluż appoġġ għall-Irħula Intelliġenti

   Rekwiżiti aktar riġidi fuq il-bdiewa biex jissodisfaw l-aspettattivi tas-soċjetà dwar l-ikel u s-saħħa, bħalma hu li 
l-appoġġ isir marbut aktar mal-konformità tar-regoli dwar il-protezzjoni tal-kwalità tal-ilma, it-tnaqqis tal-użu 
tal-pestiċidi jew it-tħeġġiġ ta’ tnaqqis fl-użu tal-antibijotiċi permezz ta’ programmi ta’ ġestjoni tal-bhejjem 
aktar effettivi li jtejbu s-saħħa u l-benessri tal-annimali.

   L-inkoraġġiment ta’ investimenti akbar fl-iżvlupp tal-bijoeknomija, li l-potenzjal tagħha mil-lat ekonomiku u 
għall-ħolqien tal-impjiegi  huwa enormi.

   Il-politika dwar l-iżvilupp rurali ser tikkonttribwixxi lejn id-diversifikazzjoni tal-ekonomija rurali u t-twettiq  
tad-Dikjarazzjoni ta’ Cork 2.0 għal “Ħajja Aħjar fiż-Żoni Rurali”

